
Annotatsiya. Ushbu maqolada sug’urta tashkilotlarida moliyaviy nazoratni amalga 

oshirishning huquqiy asoslari, sug’urta bozori ishtirokchilari, sug’urta faoliyatini 

litsenziyalash va uni tugatish hamda sug’urta organlari faoliyatini nazorat qiluvchi 

mas’ul davlat organi haqida batafsil yoritilgan. 

Kalit so’zlar: sug’urta faoliyati, sug‘urta bozori, sug’urta bozori ishtirokchilari, 

davlat sug‘urta nazorati, sug‘urta nazoratining vazifalari, sug’urta faoliyatini 

litsenziyalash, litsenziyani tugatish. 

 

Sug‟urta tashkilotlarining faoliyati boshqa turdagi xo‟jalik subyektlari faoliyatidan 

keskin farq qiladi. Chunki, ular ishlab chiqarish uzluksizligini ta‟minlashda va sug‟urta 

hodisalari ro‟y berganda etkazilgan zararni qoplash uchun xizmat qiladilar. Bu holat, 

sug‟urtachilar zimmasiga alohida mas‟uliyat yuklaydi va shuning uchun, ular davlat 

tomonidan nazorat ostiga olinmog‟i zarurdir.   

Xorijiy mamlakatlar tajribasining ko‟rsatishicha, iqtisodiy jihatdan rivojlangan 

mamlakatlarning barchasida sug‟urta bozori davlatning vakolatli idoralari tomonidan 

tartibga solib boriladi.  

Davlat  bunday nazoratni amalga oshirishda  mamlakatning sug‟urta sohasiga taalluqli 

qonunlariga hamda boshqa me‟yoriy hujjatlariga asoslanadi va ular doimiy ravishda 

takomillashtirilib boriladi. Har bir mamlakatda sug‟urta va qayta sug‟urtalash 

kompaniyalari, sug‟urtaga ixtisoslashgan vositachilar davlat sug‟urta nazoratining 

obyektlari hisoblanadi.  

O‟zbekiston Respublikasining 2002 yil 5 apreldagi “Sug‟urta faoliyati to‟g‟risida”gi 

qonuni sug‟urta munosabatlari ishtirokchilarining aniq huquq chegaralarini, sug‟urta 

faoliyati ishtirokchilari tarkibini belgilab berdi.   

Sug‟urta quyidagi sohalarga bo‟linadi:  

 hayotni sug‟urta qilish (jismoniy shaxslarning hayoti, sog‟lig‟i, mehnat qobiliyati 

va pul ta‟minoti bilan bog‟liq manfaatlarini sug‟urta qilish, bunda shartnoma bo‟yicha 

sug‟urtaning eng kam muddati bir yilni tashkil etadi hamda sug‟urta pullarining sug‟urta 

shartnomasida ko‟rsatib o‟tilgan oshirilgan foizni o‟z ichiga oluvchi bir martalik yoki 

davriy to‟lovlarini qamrab oladi);  

 umumiy sug‟urta (shaxsiy, mulkiy sug‟urta, javobgarlikni sug‟urta qilish hamda 

hayotni sug‟urta qilish sohasiga taalluqli bo‟lmagan boshqa sug‟urta turlari). 

Qonunchilikka muofiq sug‟urta deganda yuridik yoki jismoniy shaxslar to‟laydigan 

sug‟urta mukofotlaridan shakllantiriladigan pul fondlari hisobidan muayyan voqea  

(sug‟urta hodisasi) yuz berganda ushbu shaxslarga sug‟urta shartnomasiga muvofiq 

sug‟urta tovonini (sug‟urta pulini) to‟lash yo‟li bilan ularning manfaatlarini himoya qilish 

tushuniladi. Sug‟urta faoliyati deganda esa sug‟urta bozori professional 

ishtirokchilarining sug‟urtani amalga oshirish bilan bog‟liq faoliyat tushuniladi.  

Sug‟urta bozorida taklif  etilayotgan tovar – sug‟urta xizmatlari hisoblanadi. Uning 

xarid qiymati bo‟lib sug‟urta qoplamasi, ya`ni sug‟urta himoyasini ta`minlash 

hiosblanadi. Sug‟urta xizmatlarining narxi sug‟urta ta`rifida aks ettiriladi. U talab va 

taklifga  taqqoslangan raqobat asosida shakllanadi.  

Sug‟urta bozori tarkibiy jihatdan tashkiliy-huquqiy va hududiy aspektlari bo‟yicha 

bo‟linishi mumkin. Tashkiliy-huquqiy jihatdan aksioner, birgalikdagi, xususiy va davlat 

sug‟urta tashkilotlaridan iborat bo‟ladi. Xududiy aspektlari jihatidan esa milliy, 

mintaqaviy va xalqaro sug‟urta bozorlariga bo‟linadi.  

 Sug‟urta bozorining professional ishtirokchilari sug’urta faoliyatining subyektlari 

hisoblanadi.  

 Sug‟urtalovchilar, sug‟urta vositachilari hamda boshqa yuridik va jismoniy shaxslar 

qonun hujjatlariga muvofiq sug‟urta bozorining professional ishtirokchilari 

hisoblanadilar.  

 Sug‟urta brokeri, qayta sug‟urta brokeri va sug‟urta agenti sug’urta vositachilari 

hisoblanadilar.  

 Sug‟urta qildiruvchining nomidan va topshirig‟iga binoan sug‟urta shartnomasi 

tuzilishi va ijro etilishini tashkil qilish bo‟yicha faoliyatni amalga oshiruvchi yuridik 

shaxs sug’urta brokeri hisoblanadi.  

 Sug‟urtalovchining nomidan va topshirig‟iga binoan sug‟urta shartnomasining 

tuzilishi va ijro etilishini tashkil qilish bo‟yicha faoliyat yurituvchi yuridik yoki jismoniy 

shaxs sug’urta agenti hisoblanadi.  

 Sug‟urta shartnomasiga muvofiq sug‟urta tovoni (sug‟urta puli) to‟lovini amalga 

oshirish majburiyatini oluvchi yuridik shaxs sug’urtalovchi deb hisoblanadi.  

O„zbekiston Respublikasi Prezidentining 2007 yil 10 apreldagi PQ-618-son qarori 

bilan tasdiqlangan “Sug„urta bozorining professional qatnashchilari to„g„risida” Nizomga 

muvofiq  sug„urtalovchilar va sug„urta brokerlarining faoliyati O„zbekiston Respublikasi 

Iqtisodiyot va moliya vazirligi tomonidan beriladigan maxsus ruxsatnomalar 

(litsenziyalar) asosida amalga oshiriladi. Sug„urtalovchilar va sug„urta brokerlari 

faoliyatini amalga oshirish huquqi uchun litsenziyalar berish, ularning amal qilishini 

to„xtatish va bekor qilish tartibi O„zbekiston Respublikasi Vazirlar Mahkamasi 

tomonidan belgilanadi.  Lisenziya sug‟urtalovchiga hayotni sug‟urta qilish sohasida 

yoxud umumiy sug‟urta sohasida sug‟urta faoliyatini amalga oshirish uchun beriladi. 

Hayotni sug‟urta qilish sohasida sug‟urta faoliyatini amalga oshirayotgan sug‟urtalovchi 

umumiy sug‟urta sohasida sug‟urta faoliyatini amalga oshirishga haqli emas, umumiy 

http://lex.uz/pages/getpage.aspx?lact_id=1168263
http://lex.uz/pages/getpage.aspx?lact_id=1168263
http://lex.uz/pages/getpage.aspx?lact_id=1168263

sug‟urta sohasining O‟zbekiston Respublikasi Vazirlar Mahkamasi belgilaydigan ayrim 

turlari (klasslari) bundan mustasnodir. Umumiy sug‟urta sohasida sug‟urta faoliyatini 

amalga oshirayotgan sug‟urtalovchi hayotni sug‟urta qilish sohasida sug‟urta faoliyatini 

amalga oshirishga haqli emas.  

Sug‟urta nazorati davlat inspeksiyasi sug‟urta munosabatlari barcha qatnashchilarining 

huquqlari va qonuniy manfaatlari himoya qilinishini ta‟minlash maqsadida O‟zbekiston 

Respublikasi hududida sug‟urta tashkilotlari faoliyati ustidan nazoratni amalga 

oshiruvchi davlat organi hisoblanadi. 

